
Ringkasan konsep dan isi penting:


Buku ini merangkumi dua bahagian, iaitu perkembangan pendidikan di Malaysia dan konsep psikologi serta psikologi pendidikan. Bahagian konsep psikologi dan psikologi pendidikan merangkumi fitrah manusia, perkembangan, perbezaan individu, personaliti, konsep kendiri, tingkah laku bermasalah, dan modifikasi tingkah laku. Bahagian ini mempunyai pengertian psikologi, tujuan serta kepentingannya kepada guru. Konsep asas pertumbuhan dan perkembangan serta prinsip-prinsipnya, ciri-ciri perkembangan, teori-teori perkembangan membolehkan guru memahami perkembangan bagi anak-anak muridnya. Pengertian perbezaan individu, faktor-faktor yang mempengaruhi serta implikasinya terhadap pengajaran dan pembelajaran terkandung dalam bahagian ini. Mengenalpasti jenis personaliti, konsep kendiri positif dan negatif, tingkah laku bermasalah dan modifikasi tingkah laku membolehkan guru membantu murid yang bermasalah dan membentuk sikap yang lebih positif.

Masalah yang dihadapi semasa pembacaan:
· Sesetengah konsep kurang difahami kerana kekurangan contoh yang sesuai.

· Nota dalam jadual  adalah ringkas, dan kekurangan isi-isi penting.

Penilaian bahan sumber :
· Secara keseluruhannya, isi dan huraian adalah baik.
· Soalan-soalan objektif dan subjektif yang dikemukakan di bahagian terakhir setiap sub-topik atau bab membolehkan saya lebih memahami konsep psikologi dan kepentingannya dalam pendidikan. Contohnya, bahan rujukan ini membolehkan saya mengetahui tingkah laku yang ditunjukkan oleh pelajar yang mula berasa resah dan membuat bising dalam senario 2 ini ialah jenis tingkah laku disruptif, iaitu tingkah laku yang mengganggu yang boleh menghalang kelicinan dan keberkesanan pengajaran dan pembelajaran dalam bilik darjah. Selain itu, dalam senario ini, jenis-jenis tingkah laku disruptif ialah

· hiperaktiviti, iaitu pelajar yang tidak dapat duduk diam, tetapi sering bergerak di sana sini, membuat bising, ketawa kuat, tolak-menolak serta melakukan sesuatu secara tiba-tiba tanpa memikirkan akibatnya. 
· Kelakuan nakal, iaitu pelajar yang tidak berminat atau tidak dapat mengikuti pelajaran di dalam bilik darjah. Pelajar yang tidak dapat menumpukan perhatian terhadap aktiviti pengajaran guru akan membuat bising, tidak dapat duduk diam dan bergerak di sana sini mengganggu pelajar lain, ketawa berbahak-bahak dan sebagainya.
Melalui bahan rujukan ini juga, saya dapat mengenali punca-punca utama terdapat sebilangan pelajar yang bersikap demikian dalam kelas, iaitu :
a) Penyampaian guru Aminah kurang menarik atau terlalu sukar difahami oleh pelajar-pelajar yang bertingkah laku seperti yang dinyatakan di atas.

b) Iklim bilik darjah yang kurang kondusif dan kurang selesa.

Cara mengatasi daripada bahan rujukan:

a) Aminah seharusnya menggunakan menggunakan Alat Bantu Mengajar ( ABM ) yang dapat menarik perhatian pelajar

b) Menggunakan teknik variasi rangsangan untuk mengekalkan minat pelajar.
c) Menggunakan aktiviti kumpulan mengikut kebolehan pelajar masing-masing

d) Menguruskan bilik darjah dengan membina iklim bilik darjah yang kondusif dan selesa untuk menjalankan aktiviti pengajaran dan pembelajaran.

